
CHÈF SEKSYON ENTERÈ KIBEN JOSÉ RAMÓN CABAÑAS ANSANM AVÈK 

GOUVÈNÈ ANDREW M. CUOMO ANONSE KE GOUVÈNÈ CUOMO PRAL DIRIJE 

YON MISYON KOMÈSYAL NAN CUBA 
 

Premye Misyon Komèsyal Ofisyèl Eta nan Cuba depi Anons pou Kòmanse Pwosesis 
pou Restore Relasyon Diplomatik yo 

 
Delegasyon Misyon Komèsyal la pral gen ladan Ofisyèl ak Lidè Biznis yo nan Eta New 

York e yo prale Cuba nan dat 20 Avril 
 
 
Chèf Seksyon pou Enterè Kiben yo José Ramón Cabañas ansanm avèk Gouvènè 
Andrew M. Cuomo jodia te anonse ke Gouvènè Cuomo pral dirije premye misyon 
komèsyal ofisyèl nan Cuba depi Prezidan Obama te kòmanse pwosesis pou nòmaize 
relasyon diplomatik yo ant Etazini ak Cuba. Chanjman nan politik Prezidan Obama se 
premye etap nan louvri nouvo mache ak nouvo opòtinite pou biznis New York yo e New 
York pare pou l pran avantaj nan re-etabli relasyon yo. Misyon komèsyal sa ki pral fèt la 
pral pèmèt ofisyèl ak lidè biznis yo nan Eta New York eksplore nouvo opòtinite epi fè 
pwogrese enterè komen yo. Delegasyon misyon komèsyal la pral kite New York pou ale 
Cuba nan dat 20 avril 2015, e li pral gen ladan ofisyèl yo nan gouvènman Eta New York 
ansanm avèk lidè biznis yo. 
 
“Mwen kontan pou m rejwenn Gouvènè Andrew Cuomo nan anonse misyon komèsyal 
istorik sa nan Cuba. Li reyèlman vrè ke Gouvènè New York la pral dirije premye 
delegasyon ofisyèl eta nan Cuba depi anons prezidan Obama nan dat 17 desanm,” te 
deklare Chèf Seksyon pou Enterè Kiben yo José Ramón Cabañas. “Antanke pòt antre 
nan Etazini, Eta New York te toujou reprezante yon gwo senbòl pou pèp Kiben an. Li te 
akeyi Kiben yo pandan ane ki pase yo pandan yo te vin vizite epi abite nan Etazini, enkli 
gran José Martí. Nou reyèlman kontan dèske Gouvènè Cuomo te aksepte antanke 
premye Gouvènè pou dirije yon misyon komèsyal ofisyèl eta nan bèl zile nou an.” 
 
“Mwen kontan pou m anonse ke New York pral premye nan peyi a pou dirije yon misyon 
komèsyal ofisyèl eta nan Cuba depi anons Prezidan Obama,” Gouvènè Cuomo te 
deklare. “Misyon sa a pral yon tranplen fòmidab pou relasyon Eta nou an avèk Cuba, e 
li pral ede ouvri pòt a nouvo mache pou biznis New York yo. Kreye yon anviwonman ki 
sipòte kwasans ak delvopman ekonomik se youn nan pi gwo priyorite administrasyon 
nou an, e Global NY se pi bèl egzanp nan fason nap mennen apwòch sa nan etap 
entènasyonal. Antanke premye eta pou lanse yon misyon komèsyal nan Cuba nan epòk 
sa a, New York pral kontinye kanpe alavangad opòtinite.” 

Global NY, yon inisyativ Gouvènè Cuomo te lanse nan ane 2014, te pozisyone Eta New 
York pou amelyore konpetitivite entènasyonal li. Avèk biwo nan New York, Canada, 
China, Israel, Mexico, South Africa, ak United Kingdom, Global NY gen espesyalis sou 
plas toupatou nan mond lan kap kreye nouvo opòtinite biznis pou Eta New York. Anplis, 
pwogram devlopman $35 milyon Global NY pral byento bay prè ak sibvansyon pou ede 
ti biznis ak mwayèn biznis yo pou fè ekspòtasyon aletranje. Gouvènè a egalman pa twò 
lontan de sa te devwale www.global.ny.gov, yon kichè acha yonsèl arè pou komès ak 
envestisman. Misyon komèsyal Global NY nan Cuba pral premye nan plizyè 
destinasyon misyon komèsyal, enkli Canada, China, Israel ak Mexico. 
 
Komisyonè pa Entèrim ak PDG Devopman Empire State Howard Zemsky, te deklare, 
“Misyon Komèsyal Global NY nan Cuba pral chèche pou elaji opòtinite devlopman 
ekonomik toupatou nan New York lè li kreye yon relasyon komèsyal ki pral ogmante 
resous san parèy Eta. Anviwonman biznis nan Empire State ap pwospere, e sou 
lidèchip Gouvènè Cuomo, nou pral pote siksè sa yo nan yon nouvo somè lè li kreye yon 
New York ki veritableman mondyal.” 

